ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆՆ ԱՄՐԱՑՆԵԼՈՒ, «ՀԱՏՈՒԿ ԼԵՌՆԱՓՐԿԱՐԱՐ ԾԱՌԱՅՈՒԹՅՈՒՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԸ ՄԱՍՆԱՎՈՐԵՑՆԵԼՈՒ ՄԱՍԻՆ

ՀՀ կառավարության որոշման նախագծի հիմնավորում

	1
	Անհրաժեշտությունը

	
	«Հատուկ լեռնափրկարար ծառայություն» ՓԲԸ-ի (այսուհետ՝ Ընկերություն) 100 տոկոս պետական սեփականություն հանդիսացող բաժնետոմսերը ընդգրկված են «Պետական գույքի մասնավորեցման 2017-2020թթ. ծրագրի մասին» ՀՀ օրենքի ցանկում և ենթակա են մասնավորեցման «Պետական գույքի մասնավորեցման (սեփականաշնորհման) մասին» ՀՀ օրենքի համաձայն: 

	2
	 Ընթացիկ իրավիճակը և խնդիրները

	
	ՀՀ կառավարության 2010թ. ապրիլի 29-ի N474 որոշման համաձայն Ընկերություն 100% պետական սեփականություն հադիսացող բաժնետոմսերի կառավարման լիազորությունները 2021թ. ապրիլի 4-ի հանձնման-ընդունման ակտով ՀՀ արտակարգ իրավիճակների նախարարությունից փոխանցվել են Պետական գույքի կառավարման կոմիտեին։

Ընկերության գտնվելու վայրն է՝ ք․ Երևան Դավթաշեն 4-րդ թաղ․ Ա․ Միկոյան 109/8։

Համաձայն կանոնադրության Ընկերության գործունեության առարկան և նպատակն է՝ ստորգետնյա տարածքներում փրկարարական աշխատանքների իրագործումն իր ենթակայության մասնագիտացված ստորաբաժանումների (ջոկատների) միջոցով։

Ընկերությունը լեռնափրկարարական ծառայությունների մատուցման համար յուրաքանչյուր տարի կնքում է պայմանագրեր կամ համաձայնագրով երկարացնում է նախկինում կնքված պայմանագրերի ժամկետները։

Ընկերության 2022թ. հաստիքացուցակով հաշվառվում է 90 հաստիք (աշխատակազմ- 6 հաստիք, Ախթալայի ջոկատ-9 հաստիք, Քաջարանի ջոկատ-12 հաստիք, Ավանի ջոկատ-4 հաստիք և Կապանի ջոկատ-34 հաստիք, Սոտքի ջոկատ 25 հաստիք։
Ընկերությունն ունի 2 378,9 ք/մ անշարժ գույք մարզերում՝

1.վարչական շենք՝ 1052,1 ք․մ, ՀՀ Սյունիքի մարզ, ք․ Կապան Լեռնագործների փողոց թիվ 1/22,

2.ավտոտնակ՝ 54,6 ք․մ,  ՀՀ Սյունիքի մարզ, ք․ Կապան Լեռնագործների փողոց թիվ 1/1, զբաղեցրած հողատարածքը՝ 0,00649 հա, շուկայան արժեքը՝ 530.0 հազ. դրամ, կադաստրային արժեքը՝ 443,52 հազ. դրամ
3.պահակատուն՝ 88,5 ք․մ, ՀՀ Սյունիքի մարզ, ք․ Կապան Լեռնագործների փողոց թիվ 1/2, զբաղեցրած հողատարածքը՝ 0,00704 հա, շուկայան արժեքը՝ 580.0 հազ. դրամ,  կադաստրային արժեքը՝ 481,11 հազ. դրամ
4.ծառայողական շենք՝ 1183,7 ք․մ, ՀՀ Լոռու մարզ,  ք․ Ախթալա, Շահումյան փողոց, զբաղեցրած հողատարածքը՝ 0,193 հա, շուկայական արժեքը՝ 6,535.47 հազ. դրամ, կադաստրային արժեքը՝ 993.95 հազ. դրամ ։
Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով 2022 թվականի սեպտեմբերի 5-ի դրությամբ իրականացվել է գնահատում։ Ընկերության ակտիվների գնահատված մեծությունը կազմում է 297,567.6 հազ դրամ։

Ընկերության գնահատված պարտավորությունները 2022թ. օգոստոսի 1-ի դրությամբ կազմել են 20,181.2 հազ.դրամ։
Ընկերության պարտավորությունները 2022թ․ դեկտեմբերի 1-ի դրությամբ կազմել են 16,774․8 հազ․ դրամ։
Ըստ Ընկերության տնօրենի ներկացրած տեղեկատվության 2012-2018թթ․ ընթացքում ՀՀ արտակարգ իրավիճակների նախարարի հրամաններով և որոշումներով ԱԻՆ փրկարար ծառայությանն է հանձնվել Ընկերության սեփականություն հանդիսացող 5 տրանսպորտային միջոց՝ ԳԱԶ 6611-1984թ․, ԳԱԶ 6601-1988թ․, ՈՒԱԶ 452 D-1979թ․, ՈՒԱԶ 452 D-1981թ․, ԳԱԶ 66 -1976թ։

Ի պատասխան Կոմիտեի հարցման՝ ՀՀ արտակարգ իրավիճակների նախարարությունը պատասխան գրությամբ տեղեկացրել է, որ նշված տրանսպորտային միջոցները  ԱԻՆ փրկարար ծառայության կողմից պարբերաբար վերանորոգվում և շահագործվում են համապատասխան ստորաբաժանումներում ըստ նշանակության։ Ֆինանսական միջոցների սուղ լինելու պատճառով ԱԻՆ փրկարար ծառայությունը չի կարող նոր մեքենաներ ձեռք բերել, ուստի առաջարկել է, որ  դրանք  շահագործվեն նախարարության Փրկարար ծառայության կողմից։
Հաշվի առնելով վերը նշվածը նախագծով նախատեսվում է որպես նվիրատվություն Հայաստանի Հանրապետությանն ընդունել «Հատուկ Լեռնափրկարար ծառայություն» փակ բաժնետիրական ընկերության սեփականության իրավունքով իրեն պատկանող տրանսպորտային միջոցները՝ Հայաստանի Հանրապետության արտակարգ իրավիճակների նախարարությանն ամրացնելու համար։ 

Ընկերության պետական սեփականություն հանդիսացող բաժնետոմսերը առաջին անգամ ներկայացվում են մասնավորեցման դասական աճուրդով՝ գնահատված արժեքի 100 տոկոսով՝ 275,467.8 հազ. դրամ։

Նախագծով սահմանվում է նաև, որ հետագայում հողամասի առուվաճառքի, նվիրատվության, փոխանակման, իրավաբանական անձի բաժնետոմսի դիմաց բաժնետոմսի (բաժնեմասի, փայի) սեփականատիրոջը հանձնման կամ իրավաբանական անձանց լուծարումից հետո նրա հիմնադիրներին հանձնման դեպքում, ձեռք բերողը համապատասխան համայնքային բյուջե պետք է վճարի հողամասի՝ վճարման պահին գործող կադաստրային արժեքը:

	3
	Տվյալ բնագավառում իրականացվող քաղաքականությունը 

	
	Մասնավորեցման ծրագրի կատարման ապահովում

	4 Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	1
	Որոշման նախագծի ընդունման կապակցությամբ նախատեսվում է պետական և ՏԻՄ բյուջեներում եկամուտների ավելացում: Նախագծով նախատեսված՝ «Հատուկ լեռնափրկարար ծառայություն» ՓԲԸ-ի պետական բաժնետոմսերի վաճառքի գնի 70 տոկոսը պետք է ուղղվի Հայաստանի Հանրապետության պետական բյուջե, իսկ 30 տոկոսը պետք է ուղղվի համապատասխան համայնքի ֆոնդային բյուջե՝ ըստ գույքի գտնվելու վայրի:

	2
	 Կարգավորման նպատակը և բնույթը 

	
	Ընկերության մասնավորեցման ճանապարհով նպաստել ընկերության հետագա զարգացմանը:

	3
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության  տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից:

	4
	Ակնկալվող արդյունքը

	
	Ընկերության մասնավորեցման արդյունքում պետական բյուջեի մուտքերի ավելացում:

	5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:

	2
	Միջազգային պայմանագրերով ստանձնած պարտավորությունների հետ համապատասխանությունը

	6. Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	2
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	7
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	       Նախագիծը բխում է  ՀՀ կառավարության 01.04.2021թ. «Պետական գույքի կառավարման 2021-2023թթ. ծրագիրը հաստատելու մասին» թիվ 458-Լ որոշումից։ Նպատակն է՝

1. գույքի արդյունավետ կառավարումը,

2․ պետական գույքի մասնավորեցման շնորհիվ ՀՀ պետական և համայնքային բյուջեների եկամուտների ավելացումը և գույքի հանրային օգտակարության բարձրացումը,

3. պետական գույքի կառավարման ոլորտում պետություն-մասնավոր հատված փոխշահավետ գործընկերության համար անհրաժեշտ պայմանների ստեղծումը և համագործակցությունը,

4. պետական գույքի արդյունավետ օգտագործման ճանապարհով տնտեսության իրական հատվածում ներդրումների ներգրավման ապահովումը։



